
SANARWA       19 ga watan Maris 2015 

Don gaggauta bugawa      PR-009/2015  

 

Labarin Kiran da Mataimakin Shugaban {asar Amirka Ya Yi Da 

Shugaban Nijeriya Goodluck Jonathan Da [an Takarar Shugabancin 

{asa Muhammadu Buhari 
  

Mataimakin Shugaban {asa, Biden, yau, ya yi Magana da Shugaban {asar 

Nijeriya, Goodluck Jonathan da ]an takarar shugabancin }asa, Muhammadu 

Buhari, dangane da za~en shugaban }asar Nijeriya, da aka shirya yi, a ranar 28 

ga wata Maris. Mataimakin shugaban ya yaba wa Shugaba Jonathan da Janar 

Buhari, bisa ga sanya hannu a kan Yarjejeniyar Abuja, a tsakiyar watan Janairu, 

kan nuna dagewarsu ta magance tashin hankali, a ]aukacin lokuttan za~e. 

mataimakin shugaban ya ci gaba a bayyana irin taimakon da {asar Amirka ke 

bai wa Hukumar Za~e ta  {asa, Mai Zaman Kanta, INEC, da irin aikin da take 

yi, dangane da gudanar da za~en gaskiya da adalci, a wani ~angare, da kuma 

}o}arin rarraba Katin Za~e na Dindindin, kazalika da taimakawa ga tabbatar da 

tanadi da kuma ganin na’urar tantance mai jefa }uri’a na aiki, sosai. Har ila yau, 

ya nuna damuwarsa game da tashe-tashen hankalan dake faruwa, a lokuttan 

wa]ansu harkokin da suka shafi za~en, ya kuma jadadda bukatar ‘yan takarar, 

biyu, da su yi maganinta. Mataimakin shugaban }asa Biden, ya jadadda cewa, 

{asar Amirka, za ta goyi bayan jama’ar Nijeriya, game da gudanar da za~en na 

gaskiya da adalci, a cikin lumana, kuma za ta ci gaba da goyon bayan jama’ar 

Nijeriya, kan dukan sakamakon za~en da aka samu. 

